
ஶ்ரீராதா⁴படலஸ்தோத்ரம்

ஈஶ்வர உவாச ॥
ப்ரணவம் பூர்வமுத்³த்⁴ரு’த்ய ஹ்ரு’ந்மந்த்ரம் ச தத: படே²த் ।
ரமார்ணேந யுதோ ராதா⁴காந்த: ப்ரோச்யஸ்தத: பரம் ॥ 1॥
ஶரணம் பத³முச்சார்ய மமேதி பத³முச்சரேத் ।
மநுரேஷ து ஶ்ரீராதா⁴க்ரு’ஷ்ணயோ: பரமாத்³பு⁴த:॥ 2॥
ஜபமாத்ரேண ஜீவாநாம் த்³ரு’ஷ்டாத்³ரு’ஷ்டப²லப்ரத:³ ।
அஸ்மாத்பரதரோ மந்த்ரோ நாஸ்தி நாஸ்தி வராநநே ॥ 3॥
யஸ்மிஞ்ஜப்தே தயோரேவ ஸ்வீயபு³த்³தி⁴ஸ்து ஸாத⁴கே ।
ஜாயதே க்ரு’தக்ரு’த்யோஸௌ ததா² ப⁴வதி ஶாம்ப⁴வி ॥ 4॥
த்⁴ருவமுச்சார்ய ஹ்ரு’ந்மந்த்ரம் வதே³த³த² ரமார்ணகம் ।
பாவகம் ஶேஷஸம்யுக்தம் த⁴நேஶம் வித்³யயாந்விதம் ॥ 5॥
காமக³ம் விஷ்ணுஶய்யாட்⁴யம் நபோ⁴ரே சகயா யுதம் ।
குபே³ரம் கேஶவாஸக்தம் பா³லாக்ஷீம் கண்ட²ஸங்க³தாம் ॥ 6॥
சக்ரிணம் காமரூபாங்கம் ஜநகோத்தமமேவ ச ।
வாதாரூட⁴ம் ஸமுச்சார்ய ஷடா³நநமதா²நிலம் ॥ 7॥
பா³லேந்து³நாதி⁴ஷ்ட²யந்து லோஹிதம் வாதக³ம் ததா² ।
ஹ்லாதி³நீந்து ஸமுச்சார்ய ஜபேதே³நம் மஹாமநும் ॥ 8॥
தே³வஜாப்யம் ஸ்வேஷ்டத³த்தம் ஹைதீயஜநகோ³சரம் ।
ஶ்ரீராதா⁴க்ரு’ஷ்ணயோரேவ ஹவாத்ஸம்யோக³த³ம் பரம் ॥ 9॥
நமஸ்தஸ்மை ப⁴க³வதே க்ரு’ஷ்ணாயாகுண்ட²மேத⁴ஸே ।
ராதா⁴த⁴ரஸுதா⁴பாநமத்தாய ச நமோ நம:॥ 10॥
மாலாமந்த்ரம் ப்ரவக்ஷ்யாமி ஸாவதா⁴நாவதா⁴ரய ।
ஏகவிம்ஶாக்ஷரோஹ்யேஷ த்³ரு’ஷ்டா த்³ரு’ஷ்டப²லப்ரத:³॥ 11॥

அஸ்தி²ஸம்ஜ்ஞஶ்ச ருதி⁴ராரூட⁴ஸ்து ஸுமுகா²ங்குர: ।
ரோசிஷ்மாந்முக²வ்ரு’த்தஸ்தோ² த⁴நேஶ: ஶேஷஸம்யுத:॥ 12॥
வாரித:³ கேஶவாரூடோ⁴ லம்படஶ்ச பிநாகிநா ।
யுத:ஶ்ரீகண்ட²ஸரூடோ⁴ ப⁴ரத்³வாஜோ நிவ்ரு’த்தியுக் ॥ 13॥
சக்ரோயுக்தஶ்சக்ரோதி⁴ந்யா வாமத்³ரு’க்ஸங்க³தஸ்ததா² ।
ஸதா³ஶிவோ நிவ்ரு’த்தஸ்தோ² பு⁴ஜங்கே³ஶீ ச ஸூக்ஷ்மகா³॥ 14॥
வஜ்ரமுஷ்டிஶ்சந்த்³ரஸம்ஸ்தோ² வ்ரு’ஷக்⁴நோ மாத்ரிகாதி³க:³ ।
பூர்வார்த்³த⁴மேதந்நிர்ணீதம் பரார்த்³த⁴ம் ப்ரோச்யதேது⁴நா ॥ 15॥
ஹ்ரு’தா³ ரோசிஷ்மதாஶாகம் ந்ரு’ஸிம்ஹாஸ்த்ரோரஸி ஸ்தி²த: ।
க²ட்³கீ³ஶோ தே³வமாத்ரு’ஸ்தோ²நுஸ்வாரேண விபா⁴ஷித:॥ 16॥
தா³தா ஶேஷாஸநஸ்த²ஶ்ச வாருணோ வாதஸங்க³த: ।
நர:ஶ்ரீகண்ட²ஸம்ஸக்த:ஸமுச்சார்யோ மநீஷணா ॥ 17॥
ஶங்குகர்ண: பாவகேந ஸங்க³தோ மாயயா புந: ।
ஸுரேஶ: கேஶவாரூடோ⁴ ஶௌரீ ஶ்ரீகண்ட²ஸங்க³த:॥ 18॥
சஞ்சலோ வ்யோமரூபஸ்தோ²ஹ்லாதி³நீருசிரேண ச ।
கேஶவாங்கக³தா சைவ பரார்த்³தோ⁴யமுதா³ஹ்ரு’த:॥ 19॥
இதி ஶ்ரீராதா⁴படலம் ஸமாப்திமகா³த் ॥

